
Tribundl Distrital Dili kondena arguidu krime omisidiu agravadu tinan 18
prizaun

Iha 21 Agostu 2013, Tribunal Distrital Dili lee akordaun hodi kondena arguidu JR ho pena tinan 18
kadeia no selu indemnizasaun sivil hamutuk $ 20.000,00 tanba komete krime omisidiu agravadu
hasoru nia namorada Marcelina Pereira. Kazu ne’e akontese iha 12 Jullu 2012, iha Apartementu
Malinamuk Paradice, Comoro, Sub-Distritu Dom-Aleixo, Distritu Dili.

“JSMP louva ba desizaun Tribunal ne’ebé kondena tinan 18 ba autér ba kazu omisidiu agravadu
tanba krime ho natureza violénsia doméstika dala barak akontese iha Timor Leste”, dehan Luis de
Oliveira Sampaio, Diretér Ezekutivu JSMP.

Tribundl konklui nia akordaun bazeia ba depoimentus husi testemufia sira ne’ebé akompafa vitima
ba iha Apartementu Malinamuk no arguidu rasik mak ba hasoru vitima no lori nia ba iha arguidu
ninia kuartu. Depois iha loron ida tuir mai sira rona katak vitima mate iha haris fatin, iha arguidu
nia kuartu laran. Tanba ne’e, tribunal konklui katak faktus husi Ministériu PUbliku hotu-hotu
provadu.

Arguidu nia hahalok prienxe elementus krime omisidiu agravadu tuir artigu 139 Kodigu Penél
konjugadu ho artigu 35 Lei Kontra Violénsia Doméstika.

Tribunal dehan katak sirkunstansia agravadu mak arguidu komete krime hasoru nia namorada rasik.
Tuir Lei Kontra Violénsia Doméstika defini katak violénsia doméstika ne’e mos inklui krime kontra
ema ida mak iha relasaun intimu ho ema ida seluk. Sirkunstansia agravadu seluk mak hanesan antes
ne’e arguidu mos involve krime robu iha Australia no hetan pena suspensaun tinan rua.

Bazeia ba faktus hirak ne’e mak tribunal konklui katak arguidu kumpri pena tinan 18 iha prizaun no
selu indemnizasaun $ 20,000.00 ba vitima nia familia. Indemnizasaun ne’e hanesan kompenzasaun
ba familia vitima tanba durante ne’e vitima mak sustenta nia familia wainhira nia sei moris.

Juis ne’ebé representa tribunél koletivu iha prosesu lee akordaun ne’e mak Dr. Jose Maria de
Araujo, Ministériu Publiku reprezenta husi Dr. Ambrosio Rangel Freitas (estajiadu) no hetan defeza
husi Dr. George da Silva Barbosa no Dr. Jon Tippett QC (advogadu privadu internasional husi
Brasil no Australia).

